
　贛之祠趙淸獻文信國以二公嘗知是郡故也嘉靖

　八年予奉

命視師南贑諸郡間謁二公祠在郡門之外西予謂其

　官屬曰二公生而仕於此南向以臨民沒而祠之以

　東向於義則未安棲公之神復不於堂而於𥨊於禮

　則未恊盍圖之明年而攺祠正位予曰祠其人旣謀

　於禮而不悖則宜著其治行勤勞者以附於祭法人

　之言曰淸獻之淸信國之忠古今所謂淸與忠者也

　則亦不可幾而及也是則然矣不曰贑之爲郡自漢

　至於今郡之有長自𣈆太康以後其事業顛末不可

